
US envoys Witkoff aser Kushner na
Putin ajuruba sülen Kyiv tongogo

Satwik-Chirag nati China Masters
tebur tarep asaya kokogo

India sarkar o Federal Govt. na yimjung lapoker
küm 63 ajungba ‘Indo-Naga Ceasefire day’ amung

Mokokchung, 6th Sept
(TYO): Government of India o
Federal Government of
Nagaland na yimjung kishi
lapoker küm 63 ajungba sentong
ka yangi Peace Talk Camp,
Khensa nung metsünga reta
mungogo.

Iba anogo amungba den
külemi azüngashiba nüngshilung
ka Impur Baptist Arogo Pastor,
Rev. Dr. Akok Amer ajanga
meshiteta lapoktsüogo. Iba
lungpak nungji o yamai ajenloka
lir, “Mapukaba, Merenmayang,
Temsünungba, Pangertoshi -
Leubaza kin tebou semchir
pezü-i September 6, 1964 anogo
Federal Government of
Nagaland-i Noksangtemba
(Chungliyimsen), Provincial
Ahng aser A. Ayimneken
Imchen (Longkhum), Pangtong,
ajanga asüngdangba ama Yimyu
Tenem, Khensa nung par
senmang aliji mulungsoa Naga
lima, Peace Mission, Nagaland

Baptist Church Council ajanga
latetba Indo-Naga 1964 bilateral
ceasefire declaration mangdang
inyaka aotsü agütsü.”

Tanü iba sentong nung tongti
o jembir Nagaland Baptist
Church Council (NBCC) Social
Concern Secretary, Dr. Villo
Naleo-i “Arogo, Süiren (history)
aser Indo-Naga 1964 nung
yimjung kishi lapokba: Iba
mangdang tejakleni bener aoba”
onük nung ajemdaker
jembidang, lenmangji yimtenren
olemtep, ochi, temeten,
putepshiba aser yimjung nung
shilem agiba ajanga aotsüla.
Ceasefire ajanga asenok yimjung
aser tesünep dangi anir arutsüla,
ta metetdakja liasü.

Tongti o jembirisa India
sorkar dang metetdaktsünüba
olen ka lemsatepdang, ‘Naga
yimten tebilemtsü ya
yimsüsüba, sepai tashi, rongsen
lenmang mesüra mapang agia
dangbo mekoktettsü. Iba asoshi

yimden shisatsü nüngdaker,
temulungtetba nüngdaker. Naga
nunger süiren/otsü angaba, tasü
aitba aser yimden yimsüsür ka
ama inyakba nüngdaker. Naga
nunger tebilemtsü nung puti
otsü aser yimden tsütsü taroktiba
angateta inyaktsü nüngdaker’, ta
metetdaktsü.

Paisa Naga nunger linük
tenzükertem dang shinüba olen
ka lemsatepdang, ‘asenok arok
tarutsüji asenok meputepba dang
nungi tuluba lir. Ajaki asenok
lemsar alibaji temetet dang, saka
ni ashir, asenok arok tarutsüji
asenok meputepba dang nungi
tuluba lir. Asenok külemi menner
kadi ka den angateptsü, kadi ka
nem tai atoktsü aser arok
lenmang ka bushitsü asoshi lenir
nüngdaker. Asen tashimait
tulutibaji tangar anemer kija
masü. Asenok asoshi lendong
tulutibaji telung nung telemsa
adokba ya lir”, ta ashi.

(Maneni tapak 2 nung...)

Chennai, September 6, 2026
(Agencies): Tamil Nadu
Assembly nung bangzüng ka
renemogo aser iba ya sorkar
sentong tenzükdang state song
'Tamil Thai Vazthu' atentsüba
ozüng lir.

Centre-i national song Vande
Mataram atema tetuyuba
agütsüba anema Chief Minister
C Joseph Vijay-i iba ya inyaker
ama ajiteter.

Iba bangzüng ya CM Vijay-i
assembly nung benok aser state
nung Tamil anthem ya tematiba
asütsüla ta ashi.

DMK aser AIADMK
teloktemia iba bangzüng pusema
nungit aser Speaker JCD
Prabhakar-i bangzüng renemba
osang metetdaktsü.

"Tamil ya oshi ka dang masü
saka asen taküm aser temulung
lir. Asen tetsü oshi ya tetsü ka
ama tasüngtet lir" ta CM Vijay-i
ashi.

"Tamil tetezü konang, Tamil
tetezü tashi. Nai kodang Tamil ta
shidir Tamil Nadu ajunga külemi
longjemtsü aser ka ama
noktaktsü. Tamil Nadu nung
Tamil Thai Vazthu mezüngbuba

jenjang nung ayutsüla aser iba ya
asen temeten lir" ta paisa ashi.

Tamil Nadu nung aliba
educational institutions,
universities, government offices,
aser public sector undertakings
ajak nung sentong agidang state
song 'Tamil Thai Vazthu' mezüng
atentsü iba bangzüng ajanga tuyur.

Taküm January ita Union
Home Ministry-i sorkar
sentongtem nung national song
mezüng aser iba sülen national
anthem atentsü tetuyuba ka agüja
liasü. Maneni, July ita nunga
Centre sorkari state tem dang iba
tetuyuba sülen anidaktsü
metetdakja liasü.

"Kodangsa National Song/
National Anthem den state song
tendir mesüra temdir, National
Song mezüng atentsü mesüra
atemtsü aser iba sülen National
Anthem atentsü mesüra atemtsü"
ta Centre tetuyuba nung shia lir.

1970 nungi Tamil Nadu nung
sorkar sentong ajak nung 'Tamil
Thai Vazhthu' song atentsü ozüng
yanglua liasü. Iba sülen nungi
official programmes ajak nung
iba ya benshia aru aser 2021 nung
state song ama agizüka ayu.

Tamil Nadu nung state song mezüng atentsü

Peace Talk Camp, Khensa nung Indo-Naga 1964 ceasefire agir küm 63 asem ajungba sentong
nung tongti o jembir NBCC Social Concern Secretary Dr Villo Naleo aser tesentepertem angur.

Imphal, September 6, 2026
(Agencies): Manipur nung kin
o kin rara nung taküm samartem
atema temeten meshia Deobarnü
Imphal nung Khwairamband Ima
Market nung lungkak aitba
sentong ka agiogo.

May 3, 2023 nungi tenzüker
taküm samartem aser
mangurtem indang ken o tem
atema mapa inyaktsüla ta parnoki
takhangba agütsüogo.

Iba sentong ya
Khwairamband Ima Market nung
tetsür shishilembartem, Joint
Tribe Council of Coordination
Committee Imphal Area aser
Save Indigenous People of
Manipur külemi yaritepa
ayongzük aser Naga kin balala
nungi tetsürtem aden.

Iba rara nung lisopurtem
tepsetba aser samaba atema
temeten meshia yimyim ayima
liasü. Parnoki market area nung
rally ka agitsü merang saka
security personnel-i parnok
noktanga liasü.

Lungkak aitertemi Chief
Minister's Secretariat leni aotsü
merangdang Manipur Police-i
tear gas shells amshia noktanga
liasü.

"Naga aser Meitei nungeri
ozüngi melaba ama lungkak aita
temeten meshia arur" ta Naga
Humanitarian Aid Committee,
Manipur co-convenor Amana
Thaimei-i ashi.

Küm asem tema aruaka state
sorkari tasürtem aser parnok
kibongtemi akhangba süoki ia
magizüker ta pai ashi.

State sorkarisa iba ken o
atema shitak meinyaker aser
Centre sorkari Manipur nung
atalokba osang memeteter ta
Thaimei-isa ashi.

Manipur Legislative Assembly
nung tang session agiba nunga
takoksa ajururtem indang
tebilemtsütem atema kecha
balaka mejembi ta paisa ashi.

"Home Minister Govindas
Konthoujam-i Assembly session
nung Leilon Vaiphei chief aser

Manipur Police constable ka iba
tatalokba nung maden ta agiba
magizüker. Iba tatalokba nung
tenük agi angurtemi ashiba tenati
shilem agiogo. Sorkari Assembly
nung osang tai belenshir" ta
Thaimei-isa aitsü.

Leilon Vaiphei nung Kuki
teloktemi Liangmai Naga nunger
trok pur ao aser tepset. Iba sülen
anogo 115 jungnüa süia arur
saka tasür kibongtemi temeten
mangur aser mangtem
Jawaharlal Nehru Institute of
Medical Sciences (JNIMS)
Hospital indang mortuary nung
dang yua lir ta paisa ashi.

Sorkari iba ken o atsülanga
ora tasür kibongtem aser loktitemi
lungkak aitba ulushitsü. Onoki
Chief Minister aser Home Minister
kidangi tasümangtem bener aotsü
ta Thaimei-i metetdaktsü.

"Onoki sorkar nungi temeten
angutsü meimlar. Onoki
prangpong amtsü aser ozü li
kümzüka ayutsü atema inyaktsü"
ta paisa shisem.

Guwahati, September 6, 2026
(Agencies): Assam nung
medical college 3 aliba nungi 14
kümogo aser kobi melii ano reju
9 lapoktsü ta Chief Minister
Himanta Biswa Sarma-i ashi.

Guwahati nung Srimanta
Sankaradeva University of Health
Sciences (SSUHS) indang
pezübuba convocation ceremony
nung jembidang CM Sarma-i
medical college teimba akümba
ajanga healthcare infrastructure
kanga melenshiogo ta ashi.

Independence sülen küm
tenem tsüngda Assam nung
medical colleges asem dang liasü.
2006 nung ni health minister
inyaktsü tenzükba sülen ulushitsü
tenzük ta Sarma-i ashi.

"Mezüng atema onoki Assam

nung medical colleges asem
bendenlok aser iba sülen sorkari
district shia medical college kaka
amenoktsü alizüng ayu" ta pai ashi.

Prime Minister Narendra
Modi teyari agia iba mapa inyak
ta CM Sarma-isa shisem.

State kübok tesem balala nung
medical colleges talila 9 yangluda.
Charaideo, Biswanath Chariali,
Golaghat, Morigaon, Tamulpur,
Dhemaji, Sivasagar, Sribhumi aser
Goalpara nung rejutem yangludar
ta paisa metetdaktsü.

Bajali, Hailakandi aser Hojai
nung medical colleges asem talila
yanglutsü atema administrative
approval agütsüogo aser Majuli
nunga medical college ka
amenoktsü jembidar ta CM
Sarma-isa shisem.

Assam district shia nung medical college amenoktsü

Manipur nung tasümangtem CM & Home Minister kidangi bener aotsü

Imphal, September 6, 2026
(Agencies): Manipur Chief
Electoral Officer (CEO) Arun
Kumar Sinha-i Deobarnü Final
Photo Electoral Rolls sayaogo.

Lamphel, Imphal nung aliba
CEO Office nung Sinha-i
Assembly constituency 60 prong
indang final electoral roll sayaogo.

Iba final electoral roll nung
Manipur nung voters 19,60,620
lir aser iba ya draft roll nung
enoka alir dang nungi voters
26,221 agi teimba lir.

Iba revision exercise mapang
ketdangsürtemi electoral rolls nung
voters tasen 56,871 bendenlok
aser 30,650 agiena liasü.

Iba SIR ajanga Manipur hill
districts nung temelenshi aika
bener aruogo. Kangpokpi nung

voters teimba ajema liasü aser
ibaji draft roll nung 99,885 aliba
nungi 11,471 agiena final list
nung 88,414 dang akümba lir.

Senapati nunga voters 4,780
ajema 1,37,628 kümogo aser hill
districts nung Churachandpur nung
nisung teimba bendenloka liasü. Iba
district nung voters tasen 5,969
bendenloka 1,61,123 kümogo.

Ukhrul nunga voters 5,292
bendenloka 88,614 kümogo,
Tamenglong nung 1,750
bendenloka 69,973 aser Chandel
nung voters 993 bendenloka
39,066 kümogo.

Maneni, Kamjong nung
voters 453, Pherzawl nung 408,
Noney nung 247 aser
Tengnoupal nung voters 18 tasen
bendenlokogo.

Manipur final electoral rolls sayaogo

Dimapur, Rongjui/Sept. 06
(TYO): Department of Hindi,
Nagaland University aser
Central Hindi Directorate,
Ministry of Education lungjemer
anogo trok Hindi Creative
Writing Camp ayongzükba
tembanga sentong ka September
5, 2026 nü Department of Hindi,
Nagaland University nung agia
liasü.

Hindi mejembiba region tem
nungi shilem agirtem nem Hindi
oshi nung jembitsü aser zülutsü
ajungmesoa iba sentong ya
ayongzüka liasü.

Iba camp nungya Assam,
Tripura, West Bengal, Arunachal
Pradesh aser Nagaland nungi
shilem agia liasü.

Iba tatembang sentong nung
o jembir Director, Central Hindi
Directorate, Prof. Hitendra
Kumar Mishra; Pro Vice-
Chancellor, Kohima Campus,
Prof. N. Venuh aser Secretary,
Department of Higher and
Technical Education, Sarita
Yadav nungeri region nung Hindi
oshi ajungkettsü aser zülutsü
asoshi nüngdakba lemsatepa
liasü.

NU Medziphema Campus nung facilities trok semzük
Dimapur, Rongjui/Sept. 06
(TYO): Bureau of Energy
Efficiency (BEE), Ministry of
Power, Government of India
ajanga school, state aser
national-level Painting
Competition on Energy
Conservation 2026 ayongzüktsü.

Nagaland nung state-level
competition ya telok ana lemsar
agitsü - Group A ya Classes V,
VI aser VII nung azünger atema
alitsü aser Group B ya Classes
VIII, IV aser X nung azüngertem
atema alitsü.

Group A asoshi iba tetoktepba
onük ya "Save Energy at School
and Home" alitsü aser Group B
atema  "Energy Conservation is
the Key to Energy Security"
alitsü.

Schools tem dang pei sasep
nung tetoktepba ayongzüka telok
shia nungi tajungtiba paintings
ana-na shima October 27
tashinung state nodal officers
nem shilem agitsüpur
kaketshirtem indang osang
tejangja agütsütsü
metetdaktsüogo.

State-level tetoktepba
nungya telok shia nungi teshimtet

kaketshir 50 alitsü aser iba ya
November 14 aser 21 tsüngta
ayongzüktsü.

Telok shia nungi top three
winners tem national-level
competition asoshi qualify asütsü,
koba December 11 nü agitsü
sentong lir.

State-level nung telok shia
nungi mezüng, tanabuba aser
tasembuba jenjang angur nem
senpet sen 50,000; 30,000 aser
20,000 agütsütsü.

Telok shia Ten Appreciation
Prizes sen 7,500 agütsütsü.

National level nung mezüng,
tanabuba aser tasembuba jenjang
angur nem senpet sen 1 lakh,
50,000 aser 30,000 den laptops
aser medals agütsütsü.

Appreciation Prize angur shia
nem senpet sen 15,000 den
tablets agütsütsü.

Iba atema osang tali
tejangjaba metettsü asoshi school
temi NK Meitei, GM-HR,
NEEPCO, Doyang aser State
Nodal Officer den 8787494482,
mesüra Debasish Hazarika,
Assistant Manager (HR),
NEEPCO den 9706373736
ajanga tongteprateptsü akok.

Nagaland nung painting competition ayongzüktsü

Dimapur, Rongjui/Sept. 06
(TYO): Mimi nung tanen makai
tzünglu kanga sashia aruba
ajanga ajungbena ali anenzüka
aoba sülen truck ana lenmang
nung anendaka aliba Assam
Rifles temi yaritepa anitet.

Gari anendaka aliba osang
angazükba sülen Assam Rifles
personnel tem iba tesemi
arsanga oa yaritepa liasü.
Tzünglu kanga sashia aruba
ajanga lenmang nung ali
anenzüka oa gari mesenzüteti
kumer liasü. Tensa majungba
ajiteta Assam Rifles temi JCB
ka anir arua gari ya aniteta
liasü. Sepaitem aser iba tesem
nung alirtem amalitep akaba
ajanga gari anaprong ya aniteta
liasü.

Kanga kera telangzüba
agütsüba ajanga gari ana ya
lendongi aitsü aliba nungi jenbu
aser lenmang yanglushia gari
tem senzütar. Iba ama koda
masüba mapang telangzüba
agüja yaritepba ajanga Assam
Rifles aser region nung
nüburtem tsüngta tamang
kateper, tesendaktep
adokdaktsür aser amalitep akar.

Maneni Spear Corps, Indian
Army kübok Assam Rifles temi
Merapani Town High School nung
Teachers' Day aser süngdong
atemba sentong ayongzüka
kaketshir, tesayur aser nüburtem
lungjemer shisaluyim aser libajen
benjonga liasü.

Iba sentong nung lanurtem
lenmang shidak nung anitetba

nung shilem tajung agiba
tesayurtem nem tenüngsang
agütsütsü maongka angu.

Kaketshir aser tesayurtem
den sensaksemba ajanga
tarutsü tia tajungba kuma
yangerba nung  shisaluyim,
yimya tajung aser nüburtemi
shilem agitsü tongtipang ta
angatetdaktsü.

Iba anogomung nung ano
school telungzük nung süngdong
atemba sentong ka ayongzüka
kaketshir tem dang libajen
wazüka ayutsü asoshi
ajungmesoa liasü.

Item inyakyim ajanga
tanurtem anitetba aser libajen
anitetba ya kasa tongtipang lir
aser tarutsü atema lir ta osang
sangdonga liasü.

Assam Rifles-i maparen balala inyak

Guwahati, Rongjui/Sept. 06
(Agencies): Assam kübok
Sivasagar nung kilentzü aoba
lenmang kasa nung lanur tebur
ana tasümang ngutetba sülen
Honibarnü longkak ait tenzük
aser kaketshir tentet kati police
dang iba ken o ghonda 24 tsüngta
bentettsü mapang agütsü.

Tasümang ana ya Honibarnü
Betbari Dichang Majgaon nung
National Highway 37 anasa
angu. Tena ya ka Baliyaghat
nungi arishi küm 21 tain Abhya
Hazarika aser ka arishi küm 23
tain Manas Das ta jangjaogo.

Tena tasümang ngutetba
sülen Sivasagar district indang
Scheduled Caste Students'
Union züngsem temi longkak ait
aser bushisüngdangba mapang
tim masüba mapa inyakba
putetra aibelener nem tapet
temerenshi agütsütsü akhang.

Nisung tasümang ngutetba
sülen police tem iba tesem tonga
ao aser tena asüba tensa
asadanga liasü.

Tang tashinung angazükba
agi, Das aser Hazarika ya
Hokulbarnü motorcycle ka nung
Dhekiakhowa Bor Namghar-i
ao.

Tanabuba tasümang ngutetba
ajanga iba ken o nung parnok
tangatetba melenshi ta kaketshir
tentet nung züngsem kati ashi.

Hazarika indang tasümang
anguba sülen pa den
Dhekiakhowa Namghar-i külemi
aor medemer asem dak
temulung melemi liasü, ta parnoki
ashi.

Das tasümang ngutetba yong,
bushisüngdanger temi ano
lenmang balala nungi
asadangtsüsa akumer, ta ashi.

Manas Das ya iba tesem
nungi tetsür ka den meimtepa
liasü ta osang angazük, ta
kaketshir temi ashi.
Bushisüngdanger temi iba osang
ya asadangtsüla, ta kaketshir
temi ashi.

Tasümang ngutetba sülen
kaketshir telok aser yangji
alirtemi lenmang mokdanga
tekeraba nung mera agitsü
takhangba agüja liasü. Parnoki
Sivasagar district administration
aser police dang ken o ya ghonda
24 tsüngta benteta aibelener nem
temerenshi agütsütsü akhang.

Longkak aitertem dang
administration-i ken o ya junga
bushisüngdangtsü aser mapang
shidak nung nüngdakba mera
agitsü ta shiogo, ta kaketshir temi
ashi.

Police aser district
administration nungi iba osang
aruba sülen longkak aiter temi
lenmang mokdanga aliba lapoka
liasü.

Assam: Tebur ana asüba ken o
bentettsü police nem ghonda 24 agütsür

NU nung anogo trok Hindi Camp tembangogo

Dimapur, Rongjui/Sept. 06
(TYO): Nagaland University
indang tesayur, administrative
ketdangsür, staff aser
kaketshirtem lia Vice-
Chancellor, Nagaland
University, Prof. Jagadish K.
Patnaik-i September 3, 2026 nü
School of Agricultural Sciences
(SAS), Medziphema Campus
nung facilities tasen trok
semzükja liasü.

Tang tasen lapokba facility
tem ajanga kaketshirtem aser
shisashirtem nem aluyimba aser
iba dak sendakba tesemtem
nung angazükba,
experimentation, skill
development & researchtsütsü
maongka tajungba agütsütsü
imlar.

Facilities tasem semzükba
nungya Departments of
Horticulture and Livestock

Production and Management
(LPM) kübok Experiential
Learning Programme (ELP)
Units ana, Medziphema aser
Kohima Campuses nung
Modern Piggery Project, Feed
Production Units ka-ka,
Horticulture Research
Laboratory, Naga Morung, aser
Sports Complex alitsü.

Kohima Campus nung Feed
Production Unit ya virtual yimya
nung semzük aser Medziphema
Campus nung facilities ya iba
sentong mapang semzüka liasü.

Prof. Jagadish K. Patnaik-i
iba sentong nung jembidang
facilities tasen yangluba asoshi
pelaba lemsatep aser research
aser academic tsütsü tashi
itshitsü University tejangraba
aliba lemsatepa liasü.

"Asen faculty aser
researchers tem nungi research,

innovation aser publications tali
inyaktsü imlaa atar. School of
Agriculture aser Nagaland
University temaba jenjangi
atutsü imlar," ta pai ashi.

Tang tasen semzükba
facilities ajanga kaketshir aser
researchers nem angazükba,
experimentation, skill
development aser research
nung maongka tajungba angutsü
imlar.

Modern Piggery Project
aser Feed Production Units temi
practical training nung yaritsü
aser kiset shiruru metsüba aser
chiyongtsü ketdangsüba nung
scientific yimya amshiba tali
ajungkettsü-.

Naga Morung aser Sports
Complex yagi sobaliba wazüka
ayutsü aser kaketshir temang
junga alitsü asoshi inyakba tali
jangjatsür

Naga nunger arogo lenirtem
dang shinüba o ka lemsatepdang,
‘arogo nung ainkar mapa
inyaktsü tetsübu aser taitsüba
malitsüla. Sempateptsü
ajungshiabo asenoki koda
tesentaktep aser yimjung
yanglutsü asoshi sayutsüngitsü.
Asen taküm nung timtem ajak
yur koda tai atoktsü asoshi
sayutsüngitsü. Yimden tsütsü
tesempatep adokdaktsüba hadir
ka küma alidang yimjung indang
sayutsüngi mesütettsü’, ta paisa
metetdaktsü.

‘Teti shia asenoki India aser
Naga nunger tsüngta yimjung
indang jembir. Asenoki Naga
nunger yimden teloktem yongtsü
nung yimjung indang jembir.
Asenoki kin o kin tsüngta
yimjung indang jembir. Saka
asenok ajak dak ano tongbang ka

lir aser aji meimchir mulungjang.
Nisung kadi yimden tsütsü
yimjung asoshi jembiteter saka pa
mesüra la mulungjang nung
tesempatep bener alitsü akok’, ta
paisa sentepa alirtem dang
shisadangtsü olen ka lemsatep.

Arogo kadi tama nungbo
putepshitsü asoshi sayutsüngitsü
akok saka ashiko telung nungbo
telemsa alitsü. Telok kadi ochi
temeten meshitsü akok saka
kiyonger nem ochi temeten
magütsüi alitsü akok. Anungji,
Khristan ka ama, asenoki yimjungji
asen dak nungi tenzükdaktsüdi.
Asenok ajak dak yimjung
mangdang akatsü nüngdaker, ta
paisa ainkar Isaiah dak aliba
mangdang den medemdanga
tayongzükba agütsü.

Clark Theological College
nung tesayur - Dr. Tsüknungrenla

iba sentong nung menden liasü.
Federal Govt. of Nagaland
Kedahge - Kezha Angami; Naga
National Council CEC Member -
Takuyaba Longkumer; Rev. P.
Longri Longchar; Khensa Village
Council Chairman – I. Alemmeren
Longchar; Leubaza kin nungi
Pangertoshi, parnoki shilem balala
agi. Eastern Naga Churches
Mokokchung aser Yimyu Ward
Executive Committee nadi ken
tajung tena tesentepertem
saksalemdaktsü. Taoba Pastor
Rev. I. Wathy Imchen-i asen lima
yimjung asoshi sarasademtsü.
Taoba Pastor Merentoba
Longkumer den temoatsü meshia
sarasademer iba sentong tenzük
aser Mokokchung Town Ao
Baptist Churches Mission Tir Rev.
Puryapang den tenüngsang agüja
sarasademer sentong tembang.

India sarkar o Federal Govt. na yimjung...             (TAPAK 1 NUNGI...)

September 06, 2026 nü Maharashtra kübok Thane nung telok kati 'Thane Integral Ring
Metro Rail Project' anema longkak aitba noksa nung angur.

Office of the
UNGMA BAPTIST AROGO LAISHIR TELONGJEM

TENÜNGSANG AGÜTSÜR
Ungma Baptist Arogo Laishir Telongjem (UBALT) ajanga Rev.

Dr. Kilangsang Longkumer, Nükmen Baptist Arogo, Darogapathar
nung Pastor teinyakdak Tsüngrem O azüngba nung temaba jenjang
SHUATS, Allahabad nungi PhD ngutetba asoshi Ungma Laishir
ajaki tetushi agütsür aser Tsüngrem tenüng asanger. Pai züluba
thesis 'The Impact of Nominal Christians on Ao Naga Society:
Pastoral Theological Response' Supervisor Rev. Dr. Takatemjen
Ao kübok inyaka liasü. Tsüngremi tenzüker Rev. Dr. Kilangsang
Longkumer Kibubar lu nung tali awajema inyaktsü moajangma.

Sd/-
T. Chuba Jamir

President, UBALT

Sd/-
Alizen Jamir

Secretary, UBALT

Thrissur (Keralam),
September 06 (Agencies):
2029 küm Lok Sabha election
nung INDIA teloktepi Congress
lenir, Rahul Gandhi lenisüba
nung tokteptsü, ta Amongnü
AICC general secretary K C
Venugopal-i metetdaktsü.

Paisa, TVK-i par lenir aser
Tamil Nadu Chief Minister C
Joseph Vijay INDIA teloktep
nungi Ato kilonser candidate
südaktsütsü atema benok ta
jembiba osangji tai, ta ashi.

"Shingaia osang tai
meproktsüla. INDIA teloktep
nung lenirji Rahul Gandhi
asütsü," ta pai ashi.

Venugopal-i, Rahul Gandhi-
i kaketshirtem, aluyimertem
aser lanurtem dak sendakba
onüktem nung yimtenren
sentongtem agiba ya linük
tesem ajaklen junga agizüker,
ta ashi.

"Pa leniba nung rarabaji
linük tesem ajaklen jembir.
Ajaki ibaji agizükteter," ta pai
ashi.

2029 elections nung INDIA
teloktep nungi lenirji Rahul
Gandhi asütsü asü?, ta
asüngdangba langzüdang
Venugopal-i, "Atangji shidak.
Tanü India nung nüburtemi
kanga meimba lenirji Rahul
Gandhi lir. Rahul Gandhi-i
agiba telemtetbatem aser pai
inyakba mapatemji a jaki
agizükteter. State kar nung
mangatettep liaka INDIA
teloktep tashi itta lir," ta ashi.

"INDIA teloktep tejakleni
odar. State kar nungbo onük
kar nung party tem tsüngda
tokteper. Ajisüaka INDIA
teloktep tejakleni odar, aser ibaji
ochi o lir," ta pai ashi.

New Delhi nung aliba Jantar
Mantar nung kaketshirtemi

Ranchi, September 06
(Agencies): Amongnü
Jharkhand higher & technical
education minister, Sudivya
Kumar ajungbena temelungjang
tashidak agi süogo; pa arrshi
küm 56 liasü.

Amongnü anepdang züngia
2:30 ako meta pa Giridih jila nung
aliba nija hospital kati anir ao
saka mekümzükteti 4:00 ako
meta asü.

JMM MLA, Kumar-i Urban
Development, Tourism, Arts &
Culture aser Sports & Youth
Affairs-a repsema bena liasü.

Kumar-i pa kinüngtsü
Shweta Sharma den jala ana
aser jabaso ka toktsür pilar.

Chief minister Hemant

Soren den atongtepa inyaksang
Kumar-i JMM-i aniba sorkar
nung mepetmesü adokba
mapang nung tongti shilem agia
liasü.

Pa asüba osang angashia
Assembly Speaker Rabindra
Nath Mahato aser Congress
lenir Rajesh Thakur na
densema lenirtem aikati
mangyim jashi lemsatepba den
külemi asür nem tetushi
agütsüogo.

Chief Minister-i X ajanga,
"Adianu Sonu pilaba ajanga kü
taküm nung tapok
adokdaktsüogo aser ibaji o agi
raksa-a ashitsü makoker," ta
metetdaktsü.

CM-isa, "Kumar ya külem
tenzüker ka mesüra yimtenren
nung külemi inyaksemer ka
dang masü saka kü adianu ka
ama liasü. Pa dak temeim liasü
aser timtem ajangshiba mapang
ajak nung pai ni nungita liasü,"
ta metetdaktsü.

Paisa, "JMM atema
bendanga tenzüker sepai ka ama
pai Jharkhand nunger maitsü,
temeden aser akhümket atema
pai pa taküm bendanga agütsü,"
ta metetdaktsü.

JMM-ia social media ajanga,

"Jharkhand Mukti Morcha
kibong aoksar aser Sudivya
Kumar anojungi asüba atema
mangyimer. Pa ya JMM nung
kanga nendaka tenzüker ka aser
Jharkhand sorkar nung minister
ka liasü," ta metetdaktsü.

Taoba mapang Jharkhand
Congress Tir Rajesh Thakur-i,
JMM-i aniba teloktep longjema
alitsü atema pai tongti shilem
agi, ta metetdaktsü.

Yamaji BJP lenir aser taoba
mapang chief minister Champai
Soren aser State BJP Tir Aditya
Sahu nungeria mangyim jashi
lemsatepogo.

Kumar-i mezüng 2019 küm
Giridih menden nungi assembly
election nung takok ngua liasü.

Tan hopta nung ang pa
Karnataka nungi meyipa arua
liasü. Jharkhand sorkar nungi
teshimtet telok kati state nung
tourism infrastructure
ajungkettsütsü atema
angazüktsü asoshi Karnataka
semdanga liasü.

Karnataka nung pai
Karnataka Tourism Minister K
J George ajurua state ana
tsüngda tourism aser forest
management atema amalitepa
inyaktsü jembia liasü.

New Delhi, Rongjui/
September 06 (Agencies):
Defence Minister Rajnath
Singh-i September 8-10
anogotem nung Sri Lanka
semdangsü, ta Amongnü
Ministry of Defence-i sangdong
ka ajanga metetdaktsü.

Sri Lanka semdangba
mapang Singh-i Sri Lanka nung
lenirtem den tongtibang onük
aika nung o lemteptsü aser linük
yimtiba, Colombo nung India
nungertem ajurua shisa
lemsateptsü, ta kasa sangdong
ajanga metetdaktsü.

Pa den külemi Ministry of
Defence aser Ministry of
External Affairs na nungi tongti
ketdangsertema aika alitsü.

India aser Sri Lanka na
tsüngda lenla aika nung
tesendaktep lir, iba denji külemi
linük anati regional security,
defence, rongsenkettzüng aser
shishilembaba tsütsü amalitepa
inyaker aser nüburtem tsüngda
tesendaktep junga lir, ta

New Delhi, September 06
(Agencies): Amongnü India
aser China nati Arunachal
Pradesh nung mezüngbuba
Corps Commander-level
senden amen.

Linük ana tsüngda Line of
Actual Control (LAC) nung
sepaitem kanga adenshiba
mapang ka nung Arunachal
kübok LAC nung aliba Wacha
BMP meeting point nung
senden amen.

Tang mezüng Arunachal
Pradesh nung aliba Wacha nung
Corps Commander-level
senden amener. Iba senden
nung Indian Army's Spear
Corps Commander, Lt Gen
Girish Kalia leniba nung sepai
ketdangsertemi shilem agi.

India-China LAC nung

meeting points pongu lir aser iba
nungjagi Wacha densema points
anabo Arunachal Pradesh nung
lir.

India nung BRICS Summit
ayongzüka akatsü mapang ana
nung aliba mapang ka nung iba
senden menogo. BRICS senden
nung China Tir Xi Jinping-a
adentsü.

August 25 nüa Beijing nung
National Security Adviser Ajit
Doval aser China Foreign
Minister Wang Yi na senden
mena arrtsü mangatettep ken o
jembia liasü.

Iba senden nungji India aser
China nati tekeraba nung arrtsü
dak sendakba onüktem
bentettsü aser arrtsülen tensa
raksaba nokdangtsü atema
jembia liasü.

sangdong nung shia lir.
Sri Lanka nung

rongsenkettzüng dak sendakba
nung timtem tulu aliba mapang
nung India-i yaria liasü aser
2025 küm Cyclone Ditwah
lendong atalokba sülen-a India-
i yaria liasü.

India nunger
'Neighbourhood First' policy
aser Ato kilonser Narendra
Modi indang mangdang
MAHASAGAR - Mutual and
Holistic Advancement for
Security and Growth Across
Regions kübok India-i kidanger
linüktem den tesendaktep tajung
ayutsü atema maneni inyaker, ta
Defence ministry-isa
metetdaktsü.

Singh-i semdangba ajanga
India aser Sri Lanka na tsüngda
tesendaktep tajungba akümtsü,
talisa tzüyim nung security aser
defence tsütsü amalitep jenjang
tajungba akümtsü imlar, ta kasa
sangdong ajangasa
metetdaktsü.

longkak aitba aser police-i
tashiyim amshiba dak sendakba
nung Venugopal-i, Centre
sorkari tang tashi police-i
tashiyim amshibaji metentsütsü
meranger, ta ashi.

"Jantar Mantar nung
tatalokba ya metentsütsü atema
Centre sorkari maneni inyaker.
Kaketshirtem dak tashiyim
amshiba-a parnoki metenja
jembir," ta pai ashi.

Tawa Haldwani,
Uttarakhand nung Congress Tir
Mallikarjun Kharge-i stage
"purification" indang jembiba
dak sendakba nung Venugopal-
i, item ama tatalokba ajanga
linük ya tammang mapa kati
odar ta sayur, ta ashi.

"Iba ya ajanga India
tammang mapang kati anir. Iba
linük nung ibaji anema raratsü
nüngdaker, aser iba atemaji
onokia inyaktsü," ta pai ashi.

India aser China nati mezüngbuba
Corps Commander senden amen

Defence Minister Rajnath
Singh-i Sri Lanka semdangtsü

Jharkhand higher education minister Sudivya Kumar ajungbena asü

2029 küm election nung Rahul leniba nung INDIA teloktepi tokteptsü

Sudivya Kumar

Lenmang nung Tarok tapa

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Nagaland nung tarok tapa maliba lenmanga kong
alitsüar na ta Nagaland yimti yimdongtem nung
tarok tapa paidoker mepaidokma süidang kanga

jashir aser tezüdanga bilemer. Aji oda, item lenmangtemji
asen kijaia yanglutettsüsa takar-a ta dang sünüa bilemer.
Ajisüaka, yimkong lenmang yanglutsüsabo tashi mali
aser yanglutsüjia senso kija kibong mapaa masü,
government ali tashibo government mapa lir. Atangji,
government nung alirtema nübortem senzüba kasa
lenmangtem nungji senzür, ajisüaka gari tajung nung
amenba agi lenmang tamajung nung süibaa memeteti
süir südi aser gari window glass tanak agi nembanga
aliba agi lenmang tamajungji mereprangteter südi.
Ajisüaka, tsüngsang majung dangbo motzü agi tetsüng
agi yimti yimdong nung senzütsüla masü aser gari
akartema gari raksar yanglushiba nung sen aser mapang
ajak endoker. Ibaji dang masü saka lenmang majungba
jagi yimti yimdong nunga gari lendong kanga ataloker.
Ano külen, asen lima lenmang tarok tapa nung senzüba
garitemji reprangdangra, sen crore junga agi aliba
garitema angutsü. Itemji kodang bilemdangdir, asenok
kechikomaka ser gari tajungji alitetba agi yangji süoshi
tajung agir merükmerüka senzür dang ashi, asenok
temulungjang aser tokolok nungbo tangatetba aser
temetetba mali, tatsüba agi asenok “Educated’ masü.
“Educated’ tashitemeteter ta pi oshi nung ajaba ya
süoshi tajung agir gari tajung nung senzüba dang ajar
masü, saka pei lima aser nübortem timtem sensak tia
ngua  itemji yaritsü bilema inyaktettsüsa tangatetba aser
temetetba shisatsü alirtem dang ajar. Aji oda, Educated
mulungjang agibo pei lima yimti yimdong tarok tapa agi
sünger, yangji motzü, lishi aser auyi ajanga gari tajung
nung mener jajatsübaji akseta bilemtsü. Kasaji, Educated
mulungjang agibo nübortem jajatsüba lenmang
yanglutsüba sen lenmang junga meyanglutsü ser agizüka
mechitettsü. Aji oda, educated yimsüsür, ketdangser aser
contractor ali nungbo, asen lima nung gari jajatsüa
majung aser tetsüng agi jajatsüa timtem ta yimti yimdong
lenmang dena tarok tapa agi sünger aliba tiaji ngua ayip
majangtsü. Ajisüka, pei ki tajung nung chiyongtsü tajung
chia English jembia gari tajung mener memenma
anendena yur nümadangdanga litetba taküm aser
nisungtemji ‘most uneducated’ nisungtem asütsü.
Education agi timtem aser sensak tia nungi kümzüker,
tashidak aneptsür aser tetsübu agientsür aser nübortem
timtem tia ngua mulung animesüngzükteter. Aji oda,
Education agi tim masüba mapatem inyaktsü
nümamedangdaktsür. Ajisüaka, nübortem lenmang
yanglutsüba sen agi pei rongsen küma amshitsü makra,
aji educated kolok masü. Tanü Nagaland nung tangar
district-tem nung lenmang majungbaji yutsür, anogo shia
yimsüsür tulurtem jajadak Kohima yimti yimdong
lenmang dena anepalu mesütetra, Kohima nung Naga
nunger Educated nisung malia ta bilemdi. Kasaji,
Nagaland nung Naga nunger inti meyong shishilembadak
yimti Dimapur yimti yimdong nung anak –auyi aser
teshinem agi sünger alidak gari anenba atema sen
‘parking fee’ meshitsü akseta mebilemra, asenokji
educated kolok adenba nisungtem masü. Asenok
Educated asünungbo Kohima aser Dimapur agi
nümedangtettsü aser tanüngba district-tem tensa tia agi
nübortem indang agitsütsü bilemtsübaji masü saka
asenokiang asen meyong rongsen aser tashi enoksema
anepalutsünütsü . Aji oda, kodangang Naga nunger
‘educated’ kümdir, idangjiang asen lima topur junga
akümtsü.

"Election mapang nung asenok nüburtemi candidate dang sen
agi asen vote ayoker. Iba ajanga candidate karbo sentsütsür küma,
iba sentsü tanü tashi maomai okrungseta aliba asenoki tenük agi
angur. Ano MLA takokertema election mapang nung sentsü atsüba
recovery bushidang pei nübur asoshi mapang magütsüteter. Ano
aji dang masü development aotsüba  mapajibo toktsür nüburtemi
nüngdak jembinüa phone asüdanga magizüki toktsür.
Item mapatem ya yanglushi nung jungdisü ta nibo bilemer.
No.1. Pei ajangzüktsü nükjidong nung candidate dang tiyazü

jembia Sen meshia agiba yimyatem melenshitsüla.
No.2. Yimteni ozüng yanglua pei vote agütsütsü temeten raksaja,

pa/la ozü senso candidate shimer ta renemba aser
sangtongba anentsüla.

No.3. Candidate pa/la ji pei constituency nungi atokba senso
tajung asütsüla.

No.4. Candidate jagi clean Election lemtet shidak amshitsüla.
No 5. Ao Senden aser Putu yimsusur temi anir asen Ao lima nung

illegal deduction  anema pangzung renema ayutsula aser
dang tenyakdak Aor MLA temi anir mapa kuma tenzuktsula.

ASEN AO LIMA DEVELOPMENT MAPA NUNG
TETSÜKDAKTSÜ ATOKBA KULI KAR LEMSATEPER

~ Bendang Imsong, Social Activist. Mokokchung

Tanü ama tashitemeteter putu nung; loktiliba ajak nung tokolak,
tazüngpur aser tanishir (Leader) ka asütsü kanga temelabo masü.
Shirnoki lokti nung teka amuoka khuret bena tenzüker parnoki dang
tajungba meteta alitsü. Lokti nung tenzük-aka; shirnoki khuret kecha
mebeni; lokti atema tebilemtsü kecha maka; züba-züba-a dang
tenzüker; parnok-ibo kecha balaka khuret amai mebilemtsü akok.
Ajisuaka, shiba sudir suang; lokti ka nung tazüngpur atabaji züba-
züba-a masü; saka khuret bena tenzüktsüla. Lokti ka nung lennir ka
khuret kecha maka; tenung agi dang tenzükra; pai nubur nem
tajangzük kecha magütsütsü. Tanü ama tashitemeteter putu ka nung;
nubur nem tajangzük magütsüba lennir kaji lennir tajung ka masü.
Lokti ka nung ata-a atongoka tenzükbaji; asen tenzükba tsüngsu aser
tsüngnep (Foot-Print) tila-kabo akatsüla. Lokti nung küm aika  tenzüka
arur; asen tenzükba tsüngsu-mong aser tsüngnep kecha makara; asen
tenzükbaji kecha tetezü makatsü.

Lokti nungji teti-bo tensa tajung aser yimjung nung dangpo
metenzüktsü; mapang kar nungpo mepetmesu adoktsüsa ken o tasak
arutsü aser nungsen-nungmen agitsüsa tensa ajurutsü. Lokti nung
lennir kati item tensa ajak nungji pei menden maitsüi loktiji kümzüka
ayutsüla. Lennir karbo tensa mapang tajung nungpo jangrapangra-a
tenzüktsü; saka tensa mapang tamajung arudangbo medenzüknuba
lennir karbo lir. Ano lennir karbo tajangzük akaba mapa nungbo
temulung agüja nendak-nendaka inyaktsü; saka tajangzük maliba
mapa nungbo temulung agüja meinyaktsü....Iba ama lennir jagi lokti
nung tamakok aludaktsütsü. Lennir kati kechi komala tensa ajurudir
ajuruaka; item ajakji tizükteta aser aremzüka pei tenzükba telokji
kümzüka ayutsüla. Lennir ajaki angatettsübaji....Na aser ni tenzükbaji
menden tazüng mayutsü atema tapok atanger ka dangbo masütsüla.
Lokti nung tenzükbaji konang-nungsang, tajangzük aser maongka
dang masü; saka nungsen aser khuret dena lir ta angateta tenzüktsüla.
Lennir karbo tajangzük aser konang-nungsang nung dang rangloker
tenzüker; saka ken o tasak aser tensa tamajung nungbo pei tenzükba
telok kümzüka meyutetba karbo lir....Iba ama lennirji tetemsu lennir
ka masü. Lennir tajungi pei tenzükba telokji ajak dang nungi
tongtipangba (Priorty) sudaktsür aser pei nija ajangzüktsü mebushir.

(Maneni asüng adok nung...)

LENNIR KATI TENSA TAJUNG-TAMAJUNG AJAK
AREMZÜKA TENZÜKTSÜLA

~ L. Kika Pongener.

Telunglen nungi tashi
"Pa sentsüwangshi rongsen amato, Pa Tanela
ajanga telunglen tanela nung Pa ain agi nenok

tashi itdaktsütsü asoshi." Efesa 3: 16
Tsüngremi mapa teimba telunglen nungi

inyaker. Nisung telunglen melenshir aser
telunglen nisung nem ain agütsür, aser iba
jagi sentsüwangshi mapa inyaka akaba sayur.
Tejen Lai nung temulungjang telung nungi
Tsüngrem aser pei kiyonger meimtsü ozüng
agütsü. Tanela Temeshi mapa inyaka kija
taküm aliba yimya nung nisung tasen jungkai
adokdaktsütsübaji Pa nükjidong lir. Asenoki
teti sarasademba kaji "tatitangba nokdangtsü
asoshi kü nem tashi kua' ta sarasademer.
Arogotem dang Pauli parnok tashi Kibuba nung
lir ta bilemtetdaktsür. Yangi pai Khristantem
dang parnok nüngdakba tashiji Pa Tanela
ajanga lir ta jangjashitsü. Kechiaser Tanela
shibai Khrista tasü nungi shia arudaktsü aser
asenok dak alir, iba ainji teti asenok dak alitsü.
Asen tashi mait metetba aser Pa ain angatetba
ajanga Pa dak metaloka lidaktsür.

Pa sentsüwangshi rongsenji tabensa asenok
tamang yari agütsütsü asoshi rizunga yuja lir.
Asenoki iba tashiji meshitsula. Tamanger
shirnoki pei tashi meteta alir parnok talubusa
agütsütsü rizunga yuja lir. Tamangi asenok
Khrista nung yutsür asen tamang yari Pai
mulungba ama mapa ajak inyaktsü agütsür.
Aseni azuoka inyaktsü Tsüngremi asenok nem
mapa agütsür. Asen sasa merangba anentsü
aseni angazuktsula.  Pa tashi ajanga manguba
Khrista asen takum nung ngudaktsür. Idangji
kü tashi mait ajanga Pa
sentsüwangshidaktsür. Oba, Ne Tanela ajanga
ni Khrista nung tashi itdaktsüba asoshi ne
tenüng asanger.

Nigeria nung Muslim aser Khristan lenirtemi yimjung tezüngzüktep agi

Nigeria yimtiba, Abuja nung Khristan lenirtem aser Muslim nunger lenirtemi yimjung
tezüngzüktep agiba sülen tangokba noksa nung angur.

September 06, 2026: Tawa
Nigeria nung Khristan lenirtem
aser Muslim nunger lenirtem 50
dak temai yimsü balala tsüngda
yimjung tezüngzüktep agiogo.

Tamangba yimsü nung
ajemdaker raraba aser
tesempa o jembiba ajema
kümdaktsütsü aser linük nung
nütsüng teimba telok ana
(Khristantem aser Muslim)
tsüngda amalitep tajungba
akümtsü nükjidong nung
lenirtemi iba tezüngzüktep agi.

Nigeria yimtiba, Abuja nung
Muslim aser Khristan lenirtemi
iba tezüngzüktep agibaji aikati
pelaa agizükogo, kechiyong iba
linük nung, talisa northern aser
central regions nung tesüiba
küm aika yimsü nung ajemdaker
raraa arur.

Kasa tezüngzüktep kübok
Niegria tesem ajaklen Khristan
aser Muslim lenirtem tsüngda
amalitep tajungba akümtsü
atema tentet ka tentettsü.

Nigeria nung nüburtem
azüoktettsüsa yimsü lenirtem
dak tashi tulu lir, anungji iba
tezüngzüktep agiba ajanga tensa
tajungba akümtsü imlar.

Nütsüng million 200 dak tali
aliba linük nung north tsütsülen
Muslim nunger nütüng teimba lir
aser south tsütsülen Khristan
nütsüng teimba lir.

Iba linük nungsa Boko
Haram aser Islamic State West
Africa Province (ISWAP) ama
Islamic telok balalai nisung
meyirjang aika tepsetogo aser
nübur aika tesem balala nung
jenshia lir.

Abuja nung ayongzükba
conference nungji Muslim
World League Secretary-
General Mohammad Al-Issa-i,
yimsü anaprong nungi lenirtemi
otsü tasen ka tenzükner, ta
metetdakja liasü.

Paisa, yimsü alia amanger
telok balala tangatetba ajanga
Muslim nunger aser Khristantem
naprongla yirutsür, ta ashi.

Kasa conference nung
jembidang Northern Christian
Religious Leaders' Assembly
nung chairman, John Praise

Daniel-i, iba tezüngzüktep
ajanga yimsü lenirtem rongnung
telemsa adokdaktsüba anentsü,
tesempa o jembiba anentsü,
tanga yimsü akhüm-metsübuba
anentsü aser tanga yimsü
amangertem ji 'mamangertem'
ta züngshiba anentsü, ta ashi.

Kasa sentong nung Nigeria
Tir Bola Tinubu tenüng nung
jembidang Deputy Senate
President Barau Jibrin-i, yimsü
nung ajemdaker linük nung
telemsa liaka Nigeria longjema
alitsü atema sorkari inyaktsü, ta
metetdakja liasü.

Iba sentong nung northern
state nungi governor asem
aden.

Tesüiba küm aika tsüngda
northern aser central Nigeria
nung Islamic telok balala, ozüng
alema inyakertem aser Fulani
teloki Khristan meyirjang aika
tepsetogo.

Tenla kitem raksatsür, pastor

tem aser yimsü lenirtem puer
aoer mesüra tepseteer; iba denji
külemi mapang shia Khristan
yimtsüngtem amaker.

Islamic teloktemisa Muslim
nungertema aika tepsetogo.
Boko Haram aser ISWAP
teloktemi mapang shia Muslim
nunger civilians, yimtsüngtem,
yimsü lenirtem aser sorkar
rejutem amaker.

Sangküm January ita nung
Nigeria nung Tir election agitsü
lia linük nung Khristan lenirtem
aser Muslim nunger lenirtemi
yimjung tezüngzüktep agiogo.

Alima nung yimsü nung
ajemdaker küm shia
Khristantem teimba tepsetba
linükji Nigeria lir. United States-
ia Nigeria nung yimsü temeden
mejungi aliba atema tebilemtsü
akar. 2025 küm nunga United
States-i Nigeria ya Countries of
Particular Concern (CPC) list
nung züngokogo.

September 06,  2026:
Mongolbarnü (September 08)
European Parliament nung
Syria nunger  Khristantem
tarutsü jenjang atema jembitsü;
iba senden nungji Arogo nung
lenirtem, European Union nung
yimtenren lenirtem aser Syria
nungi lenirtem adentsü.

European Centre for Law &
Justice (ECLJ) nung Religious
freedom advocacy officer,
Thibault Van Den Bossche-i,
"Syria nung temelenshi adokba
mapang ka nung iba senden
akar. Tang Syria nung
yimtenren tsütsü temelenshi
adokdar iba denji külemi
security tebilemtsü, nütsüng
ajema alirtem temeden, telok
balala tsüngda mangatettep,
kiojen temeden aser  tesem
balala nung nüburtem jenshiba
tebilemtsü onüktem lir," ta
metetdaktsü.

Paisa, "Syria nung küm aika
raraba, reshikangshi aser
tesem balala nung jenshiba
ajanga Khristantem tashi meiti
kümogo. Akhidang nungi

Khristantem aliba tesem ka
nung Khristantem mesamatsü
atema rongdak süa inyaktsü
nüngdaker," ta metetdaktsü.

"The Future of Christians in
Syria: Religious Freedom,
Political Representation,
Common Future," ta ajaba
sendenji September 8 anepdang
10:00 ako nungi anüngdang
12:00 ako tashi agitsü aser iba
sendenji Van Den Bossche
leniba nung agitsü.

Iba senden nung shilem
agirtemi Syria nung yimsü
temeden, senso ajak atema
kasa temeden, linük temzüng
kübok tekümzükba aser
yimtenren nung ajak nem kasa
maongka agütsüba onüktem
nung o lemteptsü.

"Syria nung Khristantem
nem menden lemzüktsüba
mesüra maongka balaka
agütsüba ajanga masü saka
democratic yimya nung senso
ajak nem kasa maongka
agütsüba aser ozüng kübok ajak
nem tekümzükba agütsüba
ajanga dang jenjang ajungtsü,"

ta  Van Den Bossche-i
metetdaktsü.

Iba sentong European
Union special envoy for
promotion of freedom of
religion or belief, Mairead
McGuinness aser International
Religious Freedom Roundtable
co-chair/taoba mapang U.S.
Commission on International
Religious Freedom nung chair,
Nadine Maenza nati okila
jembitsü.

Iba sentong ya European
Parliament nung züngsemtem,
European Syriac Union (ESU),
ECLJ, Syriac Cross Belgium,
Sallux ECPP Foundation aser
Jubilee Campaign Netherlands-
i senteper ayongzüker.

Iba conference nung panel
ana alitsü. Mezüngbuba panel
nung Syria nung yimsü
temeden aser  Khristantem
atema tensa onük nung Van
Den Bossche leniba nung o
lemteptsü. Shilem
agitsüpurtemji Johannes de
Jong (director of Sallux ECPP
Foundation), Bishop Georges

Assadourian (Armenian
Catholic bishop of Damascus),
Rev. Vasilios Khamis
(Antiochian Orthodox Church
nung putir) aser Archbishop
Georges Masri (Melkite Greek
Catholic metropolitan archbishop
of Aleppo) nunger asütsü.

Tanabuba panel nungji Syria
nung Khristantem tarutsü tia
atema jembitsü. ESU nungi
Metin Rhawi leniba nung iba
sentong agitsü aser shilem
agitsüpurtemji Sanharib
Barsom (Syriac Union Party
Tir), Waddah Al Khoury
(Levantine National Council
Tir), Ninous Icho (Assyrian
Democratic Party Tir) aser
Sarah Aphram (Syriac Cross
Belgium nung tongti) nunger
asütsü.

Van Den Bossche-i, "Syria
nunger Khristantemi temeja
maongka ka mebushir.
Ajisüaka yimsü,  kin, oshi
mesüra atsüapong kecha
mebendangi Syria nunger ajak
nem kasa temeden
agütsütsüla," ta metetdaktsü.

European Parliament nung Syria nunger Khristantem atema jembitsü

OLONG  PAITEP # 7642

AO OSHI ANGAZÜKDAK:
TANÜ ANGAZÜKTSÜBA OJANG

(Ki dak aketba tenüngtem)
Kima
(n) ki tejaklen (front yard)
* Asen ki kima tesadem alitsüla.
Kilempok
(n) Kima kilem agi akümbanga alidak (porch)
* Akhi tsürabur ki kilempok nung nashitem mejangdaktsü.

NAI-A YA METETTER

TIPLEN :
2. Pongsen, 5. Lepko, 7. Omen,
8. Maongka, 10. Yangkhu,
12, Senpong, 14. Angu, 15. Raksa,
16. Arameso.

LANGTSÜNGLEN :
1. Alimang, 2. Pongen, 3. Samaru,
4. Nün, 6. Pio, 9. Nüngdak,
10. Yongya, 11. Kongro, 13. Ora,
14. Ata.

TIPLEN

2. Sü jeplok - (4)

4. O agi merenshi - (5)

7. Ayongküm li - (5)

8. Chiyungtsü mapang süiadok - (4)

9. Tsüngrem den jembiba - (9)

12. Saklok - (4)

14. Samaba mebushitet - (5)

15. Mejanga onü - (5)

16. Tzü shiruru ka - (4)

LANGTSÜNGLEN

1. _ _ _ _ i - (4)

3. Kasa masü - (6)

5. Nüchi masü - (5)

6. Tashi endok - (5)

9. Langtem - (5)

10. Anü malidang - (6)

11. _ _ _ _ _ kibur - (5)

13. Tebur tembar tsüngda jatepba - (4)

1 2 3

4 5 6

7

8

9 10 11

12 13

14

15

Miyazaki City nung benjung ka nung nisung
682-i külemi tajemtsü shiokba ajanga
Guinness World Record ka yangluogo.

"Matsuri Erekoccha Miyazaki" festival nung
parnoki "Most people pouring drinks

simultaneously" otsü yanglu aser iba ya signal
ka agütsür second 5 tsüngda cans mesüra

bottles nungi cup nung shiokba liasü.

Bokakhat, September 6,
2026 (Agencies): Deobarnü
nisung meyirjang aika Bokakhat
nung adenshir land aser human
rights activist Pranab Doley
chiokang ta takhangba agütsüogo.

Pranab Doley ya National
Security Act (NSA) kübok tia
tongloka tepuokdak yua lir. Tanü
Pranab Doley Release Demand
Committee ajanga iba sentong
ayonga agi aser ketdangsürtemi
Mising Jironi Sora (Mising Rest
House) shibangba ajanga
rarabangsen adoka liasü.

Iba ajanga lungkak aitertemi
National Highway mokdang
aser kilometer ka shi jajayonga
ao. Parnoki "BJP Government
Go Back" aser "Free Pranab
Doley" yimyim ayima senzü.

Iba sülen parnoki Bokakhat

nung Doley'er kidang sentongji
agitsü belen aser idakji political
leaders, activists aser civil
society züngsemtemi o jembi.

"Kaziranga National Park
and Tiger Reserve (KNPTR)
nung Adivasi aser Mising
farming lands nung ashishitep
aketba luxury hotel project ka
anema ola madokdaktsütsü
atema Chief Minister Himanta
Biswa Sarma-i Doley
tepuokdak ayu" ta Congress
MP Gaurav Gogoi-i ashi.

"Doley apuba ya Hyatt hotel
project anema noktakba den
sendaktepa lir" ta Asom Jatiya
Parishad president Lurinjyoti
Gogoi-ia ashi.

"State sorkari sensotem
fundamental rights azüoka ayur.
Government policies aser

projects nung temulung
masürtem aser activists linük
anemertem ta tiyazü sayutsü
meranger" ta taoba IAS officer
John Ingti Kathar-ia ashi.

Doley maneni tepuokdak
ayuba ya democratic rights
alenbanga ayuba lir ta Advocate
Kishore Kumar Kalita-ia ashi.

Iba sentong nung Congress,
Raijor Dal, Asom Jatiya
Parishad CPI, Jeepal Krishak-
Shramik Sangha aser Krishak
Mukti Sangram Samiti dena
political parties, farmers' and
workers' organisations, aser civil
society groups külemi sabang ka
nung adenshidaktsüogo.

Parnokisa Doley chioktsü
rongshia united democratic
movement ka tenzüktsü
bangjemtep.

Agartala, September 6, 2026
(Agencies): CPI(M) ajanga
Tripura nung lisopurtem asoshi
meinyak ta Tipra Motha Party
founder Pradyot Kishore
Manikya Debbarma-i ashi.

CPI(M)-i parnok
ajangzüktsü tema lisopur ken o
tem amshi. Tripura nung kin
ajak mangatettep melii putepa
aliba mapang ka ngunür ta
Pradyot-i ashi.

"Ni Tripura tajung ka
kümdaktsünür. Ajak külemi
putepa alitsü aser mangatettep
kecha malitsü ni aginür. Tarutsü
putu külemi tejakleni
odaktsünür. Asenoki iba Tripura
ji aginüra, asenok kati ka dak
tatok meshitsüla aser meratem
agia aotsüla" ta pai ashi.

Lisopurtem temeten asoshi
inyakba ya ni inyaktetba mapa
tulutiba lir. Ola maliasü, lanurtem
tarutsü maliasü aser parnok
asoshi inyakba ya kü atema
mapa tulutiba lir ta Pradyot-isa

shisem.
Chief Minister Manik Saha-

i taruba ita nungi Tiprasa Accord
mapa tenzüktsü sangoktsüogo
aser nübortemi iba ya pelaa
agizüktsüla ta pai ashi.

"Nisung kari onok yoka
chiogo ta olulute jembir. Saka
Tipra Motha-i election nung kija
toktepra onoki menden 500 nung
takok ngutettsü. Saka
mendentemji takok anguba
sülen accord mengura aser
asen nübortem kecha mengura,
menden paika nung takok
angubaji kechi nüngdak?" ta
paisa asüngdang.

"Kü nija taginüba toktsür ni
ozü nübor aser lokti asoshi
temulung agütsüogo. Party
timtemtsü akok saka lokti
ajangzükra, ibaji ang
tongtipangba. Kü atemabo party
masü nübortem tuluba lir" ta
Pradyot-isa metetdaktsü.

"Tiprasa Accord mapa küma
meinyakra Tipra Motha-i ajak

toktsütsü. Onok madentsü.
Union Home Minister Amit
Shah-i onok dang nangzükogo
aser Chief Minister-ia
sangoktsüogo" ta pai ashi.

"CPI(M)-i sorkar abendang
lisopur temetentem atema
meinyak. Parnok dak temulung
malemtsüla. Ni nübortem dang
Congress dak-a temulung
malentsü ayongzüker.
Parliament nung TTAADC
dak sendakba bills agizükdang
CPI(M) MP anaprong
maliasü. Parnoki lisopurtem
sensaka dang yua politics
inyaknür. CPI(M)-i lisopurtem
indang temetentem magütsü"
ta pai ashi. "Bru Accord ya
Union Home Minister Amit
Shah kümsük nung aser TNV
Accord ya Raj iv Gandhi
kümsük nung angatettep.
Asenoki 100% takok
mengutet asütsü akok saka
asenoki takok angutsü" ta
Pradyot-isa ashi.

Guwahati, September 6,
2026 (Agencies): Assam
nung bars, restaurants aser
tanga on-shop liquor
establishments nung 180 ml aser
375 ml bottles yokdaktsütsü ta
Assam Excise Department-i
metetdaktsüogo.

Guwahati nung aliba Kar
Bhawan nung department senden

ka amenba sülen Excise Minister
Atul Bora-i iba osang metetdaktsü.

Assam nung 180 ml aser
375 ml bottles sayaba ajanga on-
shop licence holders yaritsü aser
bars o restaurants senotsü
khuret ajema akümtsü imlar.
Excise Department-isa iba
inyakyim ajanga state excise
revenue teimba angutsü imlar.

Minister Bora-i senior aser
junior excise ketdangsürtem den
senden balala amen aser parnok
dang ozüng alema yi ayokba
nung zero-tolerance mapa
inyaktsü tetuyuba agütsü.

Paisa ketdangsürtem dang
Assam nung inter-state
arrtsülen jungjunga mittsü
metetdaktsü.

Assam nung rights activist Pranab Doley chioktsü akhanger

Tipra Motha founder Pradyot Manikya-i CPI(M) aitsür

Assam nung 180 ml aser 375 ml liquor bottles ayoktsü melar

US envoys Witkoff aser Kushner na Putin ajuruba sülen Kyiv tongogo

PELABA LEMSATEPER
July 21, 2026 nü tzünglu kanga sashia aruba ajanga

Molungkimong lushi nung alinen tulu alua gari lenmang
(Jangpetkong PWD Road) anenzüker ao.

Onok yimsüsür tebilemtsü khuret tulu aliba mapang
Molungkimong Arogo, sensosanger, anük-apang, yimtsüng balala
nungi yimten aser arogotem, lokti balala aser kija kibong temi
rongsen tulu tenlaba den nübu aser shisatsü agi onok
Molungkimong yimsüsür den yaritepba ajanga tekeratiba nung iba
lenmang tajungtiba nung renemtetogo.

Tenlar ajak dang Molungkimong Mejensanger Putu Menden
ajanga kanga pelaba lemsateper. Timtem aliba mapang shirnokisa
yariogo, Tsüngremi nenok maneni moajangma.

Kyiv, Rongjui/Sept. 06
(Agencies): US envoys Steve
Witkoff aser Jared Kushner na
Deobarnü Kyiv tonga aruogo,
koba Russia-i tashi ajak amashia
Ukraine amakba ajanga rara
tenzükba nung yimjung asoshi
asendenshir inyakba nung
shilem ka ama tang mezüngbuba
Ukraine semdanger alitsü.

Aji masüdang tenati
Honibarnü Moscow nung
Russia Tir Vladimir Putin den
senden ka mena yimjung ken o
jembiba asendenshia liasü.

Ukraine Tir Volodymyr
Zelenskyy-ia US ketdangsür den
tajung asoshi jembishinütsü Kyiv
renema lir, ta Deobarnü ashi.

"Rara  tatem kati bener
arutsü asoshi onok jangra lir.
Yimjung nüngdaker. Security
guarantees nüngdaker. Rara
sülen teti asoshi tesunep
nüngdaker. Ozü nüburtem
taginüba renema lir," ta pai
Telegram nung post asü.

Washington-i iba rara
tembangdaktsütsü merangba

ola samaa ao aser United States
ya Iran nung tesüiba ita trok
rara aruba nung ranglok.
Witkoff aser Kushner nati
tesüsa Moscow semdangba ya
January ita liasü aser iba
mapang Kremlin nung Putin den
jembishinü aka.

Honibarnü Moscow nung
senden ya ghonda asem shi
mena liasü aser osangbener tem
mejaok aser sangdong kecha
mesangdongi tembang. Putin
indang foreign policy adviser
Yuri Ushakov-ibo tajung asoshi
temulung rakpoka aser tagitsü
o jembi ta ashi saka jembishinü
nung lemtetba indang tejangja
mashi.

Moscow-i Ukraine nung
tongpang indang asadangba
lemsatep saka jembishinü ya
Ukraine kisüng nung
meranglok, ta Ushakov-i ashi.

"Rongsenketzüng tebilemtsü
aser Russia aser America
atema sako ajangzüktsü
projects tulutem indang tejangja
jembi," ta pai ashi.

Kilometre 1,250 talang front
line nung sepaitemi terenlok
meyangluteter, anungji Russia
aser Ukraine tsüngta anünglen
rara tesashiba kumogo. Russia-
i tangya kanga kera ayimba jet-
powered drones tem amshir
aser Kyiv nung air-riad sirens
ola anogoshi amai angashir.

Putin aser Zelenskyy nati
jembishinüba mapang kati ka
linük indang yimtiba nung
amakba anena atatsü
mulungogo. Ajisüaka
Honibarnep tashi injang bomb
khaloktsütepa liasü, ta
ketdangsür temi ashi.

Russia-i Deobarnep tashi
Ukraine regions balala nung
amakdang nisung ka tepset aser
ter shi yiru, ta Ukraine indang
State Emergency Services
ajanga ashi.

Zaporizhzhia nung drone
amshia amakdang arishi küm 74
tain tebur ka asü aser asem yiru,
aser Khmelnytskyi region
nunga drone kati apartment
building ka raksatsü aser nisung
asem yirua liasü.

Ukraine indang air force
ajanga Deobarnü ashiba agi,
Russia-i yasüng missiles trok
den drone 108 khaloktsüba nungi
drones 82 anüng tom nung lia
raksatsü.

Russia nunga Ukrainian
drone kati gari ka nung kongshia
tebur ka asü aser tetsür ka
kanga sashia yiru, ta Belgorod
border region nung ketdangsür
temi ashi.

Deobarnü Russian Defense
Ministry ajanga ashiba agi,
yasüng par air defenses ajanga
Russian regions 14, occupied
Crimea aser Black aser Azov
tzüyim tem nung Ukrainian
drones 258 khazüka yok.

Kathmandu, Rongjui/
September 5 (Agencies):
Nepal nung tzümetsüng lendong
tulu atalokba sülen anogo 10 lir
Honibarnü Nepal nung longpok
ka nungi ano China nunger ka
kümzükogo. Iba lendong nung
nisung 1,300 dak tema süogo.

Nepali army-i ashiba agi, Lu
Haitao ya Upper Trishuli-1
Hydropower Project nung 225-
meter talang longpok ka nungi
kümzüka liasü.

Pa ya longpok balala nungi
taküm kümzüer tasembuba lir.
August 26 nü ayongbanglen
glacier ka chirepba ajanga
tenemtsüng nung teraksatsüba
tulu bener arutsüba sülen
ketdangsürtemi longpok balala
nung nisung 900 sabanger alitsü
ta bilemer.

Hokolbarnü tekümzükertemi
kasa ayong nung Upper Trishuli
3A Hydropower Station nung
longpok ka nungi nisung ana

Beirut, Rongjui/September
6 (Agencies): Israel-i anüng
ajanga amakba sülen southern
Lebanon nung nisung pezü
tepsetogo aser 20 yirutsüogo.

Deobar anepdang züngia lia
Israeli-i Nabatieh, Arab Salim,
Nabatieh al-Fawqa aser Kfar
Reman tesem amak, ta
Lebanon indang official
National News Agency
(NNA)-i metetdaktsü.

Arab Salim jila nung Israel
nunger  sepaitemi ki ka
azüngtettsütsü atema tetuyuba
agütsüba sülen tetsür  ana
tepset aser tangar trok yiruja
liasü, ta NNA-i ashi.

Lebanon indang Health
Ministry-isa, Israel-i anüng
ajanga Nabatieh al-Fawqa
amakba sülen nisung ana
tepsetogo, ta metetdaktsü.

Nabatieh yimti nunga
Lebanon parliament züngsem
ka indang adianu ka ki raksatsü
aser iba meketa aliba kitema
raksa liasü.

Kfar Reman nung iba jila
indang taoba mayor 'er ki
raksaja liasü. Lendong nung

nisung pongu yirua mozüki
dangi anir oa temang anepaluba
sülen yokogo.

Maneni yimti kübok Sayyida
Masouma Garden
raksatsüogo, koba anogo ka
tejakdang maka raksar liasü.

Southern Lebanon nung
Israel nunger sepaitem
amaktsü atema Hezbollah puri
drone ana yokba atema
telangzüba agüja parnoki item
tesemtem makogo, ta Israel-i
ashi.

March ita nungi Hezbollah-
i Iran pusema Israel amak
tenzükba sülen Israel-i
Lebanon nung tesem balala ali
aser  anüng ajanga maka
arudar. Lebanon-i ashiba agi,
Israel nunger sepaitemi nisung
4,300 dak tema tepsetogo.

US aser Iran na June ita
tenangzüktepba yangluba den
Israel aser Lebanon nati kasa
ita framework agreement ka
nung sign asüba sülen kati ka
maktepba tajemba kümogo.

Ajisüaka, Israel-i maneni
artillery tem khaloktsüdar aser
linük anüolentip len jila aser

yimtsüngtem nung nüburtem
aliba kitem maneni raksaja
arudar.

Hokolbarnü Israel-i
Lebanon anüolentip aser
anüdoklen tesem balala
amakba sülen arishi küm 18
tain tetsür ka densema nisung
pezü tepset, ta ketdangsürtemi
ashi. Hezbollah puri sepaitem
amaktsü atema drone yokba
atema telangzüba agüja
parnoki Hezbollah pur
tamendakdak balala maka liasü,
ta Israel-i ashi.

Iba hopta tetenzüklen Israel-
i,  parnoki Nabatieh anasa
kanga dang tongtibang Ali al-
Taher ridge azüokba
metetdaktsüogo.  Iba dak
sendakba nung Hezbollah-i
kecha telangzüba magütsü.

Kasa mapang nung Israel-
i,  parnoki atsünger  aliba
Lebanon nunger litsü nungi
atsüngintsü atema asadangdar.
Israeli public broadcaster Kan-
i ashiba agi, military atsüngintsü
aser Israel arrtsü nungi km
asem mesüra pezü shi dang
pilar amenokshitsü renemdar.

atsütetogo.
Ketdangsürtemi ashiba agi,

Lu yiruipong kecha mali aser pa
indang temang shitak dang lir,
saka 'mild hypothermia' agi
atongba temaitsü tera lir.

Nepali army-i lemsatepba
video nung pa nem helicopter ka
telung nung emergency medical
teyari agütsüba sayuogo. Pa
kanga belemer ama nguogo
aser pa temang aser süoshi
nung leshi mezür aliba nguogo.

Nepal nung tzümetsüng tulu
alua ki, lenmang aser school tem
aponger aoba sülen nisung
1,344 asüba jangjaogo, ta
disaster management authority-
i Hokolbarnü ashi. Kasa
mapang nung bendanger 583
densema ano nisung 4,887 shi
samar bushidar.

Hokolbarnü China-i ashiba
agi, Tibet nung asür 31 jungogo
aser nisung 531 samar bushidar,
kong bendanger 261 densema lir.

Cairo, Rongjui/Sept. 06
(Agencies): Nisung maliba US
rong ka Strait of Hormuz-i aittsü
meranga alidak amak, ta Iran-i
Deobarnü ashi, koba linük ana
tsüngta rara asendenshiba nung
tesüsa atalokba alitsü.

US-i iba amakba indang
sangong magütsü, koba US
mitkari par Navy warships dak
missile khaloktsüba langzüa
Iranian oil tankers asem amak ta
shir anogo ka lir ataloker alitsü.

US aser Israel nati February
28 nü Iran dak maka rara ya
tenzük. Iba sülen June ita
ceasefire agreement ka
sangdong, saka rara manener
aser kati ka indang mitkar aser
rongsenketzüng nung timtem
agütsütsü meranger.

Ita ka shi süngjema aliba sülen
taoba hopta nungi asendenshir
US aser Iran tsüngta maktepa
tenzük aser iba mapang Strait of
Hormuz aser Iranian tesem
balala nung ano tenük yoker
amak. Hopta tetenzüklen US-i
Iran south tsütsü bomb
pokloktsüba mapang nisung
pongu tepseta liasü.

Trump administration yagi
strait nung amakba asoshia mitkar
temi telangzüba agütsür aser Iran
indang senotsü ketdangsüba
bendanger financial institutions
tem nunga tenük yoker.

Ajisüaka küm aika sanctions
tem ajangteta aruba sülen
Tehran indang hard-line
lenirtemi yimjung asoshi
jembishinütsü mulunga aliba
yimya sayuogo.

Küm aika sanctions tem
paidoktsü asoshi Iran-i lenmang
balala ngua aru aser tang US-i
mokdang aser par
rongsenketzüng tebilemtsü
ajemtsü mechi par totzü alirtem
bushir.

Kasa mapang, Iran indang
nuclear program ya June ita
tiyonglen US aser Iran tsüngta
memorandum of understanding
zülutepba nung shia aliba ama
bentettsü liasü.

Iran-i nuclear
nonproliferation obligations
sülen manidakba atema US,
Britain, France aser Germany
linük temi UN Security Council
dangi abentsü meranger.

Israeli-i anüng ajanga Lebanon amak; nisung 4 tepset

Russian Tir, Vladimir Putin-i Jared Kushner (abelen) aser
US envoy Steve Witkoff (abelen nungi tanabuba) pelaa
agizükba noksa.

Nepal nung longpok ka nungi
China nunger ka kümzükogo

Iran-i Strait of Hormuz nung US
rong amak, rara tesashiba akumer

"Ken kenbo nü tekümzüksangji
na dang asür."

B I L E M D A N G A N G

Late I. Pihoto Awomi Memorial asayamung osang IOA-i BCCI temepishiba magizük

Esa Boys nungi Man of the Match  Shiva Yadav  noksa nung
angur.

Dimapur, Rongjui/
September 6 (TYO): Tang
GNR Ground, Sovima,
Chümoukedima nung asaya
aliba Late I. Pihoto Awomi
Memorial asayamung semifinal
nung Veritas CC aser Esa Boys
nati pei tata asaya koka final
tongtetogo.

Iba asayamung final ya
September 7 nü 1 ako nungi
tenzüka GNR Ground, Sovima,
Chümoukedima nung asayatsü.

Asayamung shibangba aser

sempet lemtsüba sentong final
asaya temli agitsü.

Mezüngbuba semifinal
asaya Veritas CC aser Esa
Legends na asaya koba Veritas
CC-i run 122 agi koka liasü.

Mezüng batting amenba
sülen Veritas puri over 20 nung
asayar 6 out ser run 146 yanglua
liasü. Parnok rongnungi Anirudh
Yadav (36 off 41) aser Sanjay
(36 off 26) nati kanga junga
asaya aser Joshua Ben Ozukum
(27 off 19) o captain Nagaho

Chishi (19 off 16) natia teyari
agüja liasü.

Esa Legends pur batting
amenba mapang parnoki over
9.5 nung asayar ajak out ser run
24 dang yangluteta liasü. Raja
Swarnkar-i run 7 agütsür wicket
4 agi aser Ranjan Kumar (3/3)
o Hopongkyu Sangtam (2/5)
natia pa nem teyari agüja liasü.

Iba asaya atema Raja
Swarnkar nem Man of the
Match naroküm agüja liasü.

Tanabuba semifinal asaya ya
Esa Boys-i wicket ti agi kokogo.
Asaya nung Victoria CC puri
over 20 nung asayar 9 out ser
run 89 yanglu. Parnok rongnungi
Protik Kalbhor (20), D Kalu
Rao (15), Sunil Das (14) aser
Sagar Saha (13)* nungeri
tajungba asayateta liasü.

Run arishiba mapang Esa
Boys puri over 10.1 nung dang
run 90 yanglua asaya akok. Esa
Boys batter tem rongnungi
Shiva Yadav-i ball 31 nung run
50 yanglu aser Samir Ali-ia out
mesüi run 9 yanglua liasü.

Asaya nung half-century
kanga yanglua kanga junga
asayaba atema Shiva Yadav
nem Man of the Match
naroküm agütsü.

Rongjui/September 6, 2026
(Agencies): Indian Olympic
Association-i ashiba agi, Aichi-
Nagoya nung Asian Games
atema aoba tanga India nunger
asayartem dang nungi balaka
BCCI-i cricket asayartem
atema tanendak renemtsünera
parnoki asayartem chiyongba
aser asayaba tesemi mapang
shitak nung tonga anir arutsüba
densema khuret ajak abentsü.

IOA-isa, parnoki cricket
asayartem atema tanendak tang
anepalu mesütsütsü ta shiogo
aser BCCI o Organising
Committee nati iba ken o ya
bentettsü toktsüogo.

IOA CEO Raghuram Iyer-i
ashiba agi, organiser temi
agütsüba tanendak agi temulung
mesüra BCCI-i parnoksasa
tanendak anepalutettsü.

Ajisüaka iba telemtetba aser
khuret balala ajanga BCCI dak
keta lir, ta ashi.

"IOA-i kecha tashishiba
mali. Parnoki ken o asadangba
sülen organiser temi agütsüba
facility amshitettsü mesüra

parnoksasa anepalutetsü," ta
Iyer-i shisem.

Asayamung ayongertemi
India tebur cricket team atema
APA Hotel Nagoya Ekimae
(three-star) mekazüktsüogo
aser  tetsür team atema
Meitetsu Grand Hotel (four-
star) lemzüktsüogo.

Hotel anaprongla nung
tenüngdakba facility ajak lir,
saka five-star dang nungibo
jenjang ka agi ta jemba.
Takdang shia nung nisung
anana mejangtsü, koba
tetsükdaktsü rongnung ka lir.

Harmanpreet Kaur-i aniba
tetsür  team-i item
tetsükdaktsütem ya tama
ajangshitsü. Parnok Dubai
nungi September 13 nü arutsü
aser iba sülen anogo ka lir
Nagoya-i aotsü. Parnok
September 17 nü nungi asaya
tenzüktsü.

Osang ajanga ashiba agi,
BCCI-i telemtetba ka magi
tsüngda advance team ka taruba
hopta Japan-i oa hotel tem aser
cricket venue asadangtsü.

Rongjui/September 6, 2026
(Agencies): Badminton asaya
nung India nunger nüngtugu
tebur tarep asayar Satwiksairaj
Rankireddy aser Chirag Shetty
nati Deobarnü Shenzhen nung
China nunger tarep He Ji Ting
aser Ren Xiang Yu na koka
China Masters Super 750 title
benogo.

Shenzhen nung tang agi
tasembenbuba final asayaba
mapang Satwik aser Chirag nati
set ka mekoki aliba nungi
meyipa tur asaya 11-21, 21-13,
21-17 agi koka liasü. Tena 2023
aser 2025 küma kasa
asayamung nung tanabuba
jenjang nung tembanga liasü.

Taküm Singapore Open
Super 750 akokba sülen tenati
tang asayamung tanabuba
kokogo, aser tena Thailand
Open Super 500 nunga final
tonga asaya liasü.

Asian Games nung tena
indang title defend asütsü atema
renemba mapang iba
asayamung akokba ajanga tena
kanga temulung lemteta
kümdaktsütsü. Asia Games ya
Japan nung September 19 nü
tenzüktsü.

Asaya nung mezüngbuba set
yabo tetenzük nungi He Ji Ting
aser Ren nati tajungba asaya
tenzük aser tena yakta dang 5-
0 agi tejakdang aküm. India
nunger tarep yagi Ting aser
Ren na indang defence
raksatsütsü merang saka
mekokteti break tashi nung
China nunger tarep ya point trok
agi timba liasü.

Chirag-i service fault ka
menaba sülen China nunger
tarep ya 17-9 agi tejakdang aküm
aser iba sülen mapang tatsüka
dang lir tenati asaya kokatok.

Tanabuba game nung Satwik

aser Chirag nati mezüngbuba
game dang nungi tajungba
asayateta kanga junga defend
asüba den rally tem azüoka
asayaba sülen asaya kokatok.

Decider nung China nunger
tarep yagi maneni tajungba
asaya tenzük aser tena yakta
dang 4-0 agi tejakdang aküm.
Asayayonga tur Satwik aser
Chirag nati point pezü atonga
anguba sülen point ya 7-7 ta
kasasa aküm. Break tashi nung
China nunger tarep ya point ana
agi timba liasü.

Ajisüaka Satwik aser Chirag
nati point kangabo pila
modaktsüi asaya aser mapang
tatsüka lir point ya 14-16 aküm
aser ano point ana ngua 16-16
ta kasasa aküm

Iba sülen Satwik aser Chirag
nati Ting aser Ren na nem point
ka dang ngudaktsür asaya koka
liasü.

Satwik-Chirag nati China Masters tebur tarep asaya kokogo
Rongjui/September 6, 2026
(Agencies): US Open tebur
kija asaya nung Alexander
Zverev-i Alejandro Tabilo
kokogo aser Coco Gauff-ia
Bucsa koka round pezübuba
tongtetogo.

Honibarnü tetsür kija asaya
nungsa Naomi Osaka-i Louis
Armstrong Stadium nung set
asem kanga toktepa asayaba
sülen Belgium tsür  Elise
Mertens kokogo.

Kasa anogo America tsür
Iva Jovic aser Philippines tsür
Alexandra Eala na kanga
toktepba asayba sülen Jovic-i
asaya kokogo.

Taoba asaya ana tashi set
pongungu asayaba sülen top
seed Zverev-i, Chile nunger
asayar Tabilo bo 6-2, 7-6(2), 6-
2 agi straight games nung koka
liasü.

13th seed Japan tsür
Osaka-i tanabuba set makokba
sülen kanga meranga asayar
Mertens 6-3, 3-6,  7-5 agi
kokogo.

Tetsür  kija asaya nung
arishi küm 18 tain Jovic aser
Arishi küm 21 tain Eala na
ghonda asem dak tema
asayaba sülen Jovic-i asaya 7-
5, 3-6, 7-5 agi akok, aser la
taruba asaya külem America
tsür Gauff den asayatsü.

Kasa anogo fourth seed
Gauff-i, Spain tsür Cristina
Bucsa 6-3,  6-4 agi ayong
ayonga kokogo.  La ya
tetsür tem rongnungi iba
asayamung akoktsü imlar

rongnung ka lir.
Maneni second seed Elena

Rybakina-i maneni kanga junga
asaya-a 7-6(6), 6-3 agi Yuliia
Starodubtseva kokogo.
Australian Open champion
Rybakina-i French Open
tanabuba round nung Yuliia
maok saka iba asayamung
nungbo koktetogo.

Tetsür kija asaya nungsa
2022 champion Iga Swiatek-i,
Marie Bouzkova 7-6(3), 7-6(3)
agi kokogo, aser French Open
champion Mirra Andreeva-ia 6-
2,  7-6(5) agi Nikola
Bartunkova koka liasü.

Tebur kija asaya nung
Taylor Fritz, Argentina nunger
asayar Francisco Cerundolo-i
3-6, 4-6, 6-3, 6-4, 6-4 agi
tsükdaktsüogo. Cerundolo ya
taruba asaya Belgium nunger
asayar Alexander Blockx den
asayatsü, shibai fifth seed
Flavio Cobolli 6-7(4), 6-3, 6-0,
6-3 agi kokogo.

Ano tetsür kija asaya nung
China tsür Zheng Qinwen-i
decider nung 5-0 agi asaya
mekoki aliba nungi meyipa tur
America tsür Keys 1-6 7-6(3)
7-5 agi kokogo.

Taoba küm runner-up aser
10th seed Anisimova-ia 6-2, 7-
5 agi Anastasia Potapova koka
liasü.

Teburtem rongnung Arthur
Gea-i 7-6(7), 3-6, 4-6, 6-3, 6-2
agi Michael Zheng akok aser
Learner Tien-ia 6-3, 1-6, 6-
7(2), 6-3, 6-4 agi Jakub Mensik
kokogo.

US Open: Zverev aser Gauff na round of 16 tongogo

